   № 1. Фигыльләргә морфологик анализ ясарга.

               Шулай итеп, миңа тагын бер нәрәт – гарип кәҗә бәрәнен карау эше йөкләнде. Иртән көтү куып кайтканнан соң, шуны күтәреп, ындыр артындагы чирәмлеккә илтеп куям. Ул кырын яткан килеш кырт-кырт итеп үлән ашый, мин дус малайлар белән урамга уйнарга чабам. 

                                                          Ш. Маннапов

№ 2. Фигыльләргә морфологик анализ ясарга.

   Кәҗә бәтие инде тирә- юньдәге үләнне такырайткан була. Ак маңгае белән ялтырап мине көтә. Мөлдерәп торган зур күзләрендә ялвару- үзен азыклырак җиргә күчерүемне көтә. Кайвакыт уен белән мавыгып озаграк торыла. Андый вакытларда бәрәнем миңа күтәрелеп карарга да теләми.

Ш. Маннапов

   № 3. Фигыльләргә морфологик анализ ясарга.

Мөгез төрткән маңгаен сыйпагач мәэлдәп куя. Әйтерсең дә шулай соңгарып килүемә үпкәләвен белдерә. Куе сусыл үләнгә борыны тигәч кенә, үпкәсе басылгандай,  “керт-керт” итеп ашый башлый. Янә миңа карап ала. 

                                                               Ш. Маннапов

   № 4. Фигыльләргә морфологик анализ ясарга.

  Ул инде хәзер үзен күтәреп күчергәндә җиргә төшәргә дип каерылмый, бала кебек куенга сыена, дымлы үлән исе килгән җылы иреннәрен битемә тидереп- тидереп ала, гүяки миңа рәхмәтен белдерергә тели. Без әнә шулаы бер- беребезгә шактый ук ияләшеп, дуслашып киттек.
                                                                  Ш. Маннапов

   № 5. Фигыльләргә морфологик анализ ясарга.

   Мин аңа бик матур исем дә уйлап таптым – Акмаңгай. Бәти үзенең бу исемен ошатты булса кирәк, “Акмаңгай” дип дшәтемме, әллә каян ишетеп, башын күтәреп карый, яңгыравыклы тавышы белән : “Мә-э-э-э!” - дип җавап кайтара.

                                                                    Ш. Маннапов

   № 6. Фигыльләргә морфологик анализ ясарга.

   Мәдинә белән дуслашу ничектер көтмәгәндә генә булды шикелле. Мин, Акмаңгайны үләнгә куеп, урамнан кайтып килә идем. Йөгереп барган мәлдә тыкрыкны борылуга аңа килеп бәрелдем. Егылып ук китмәдәе китүен, әмма чиләкләре көянтә башыннан ычкынып җиргә  тәгәрәде.
                                                                           Ш. Маннапов

   № 7. Фигыльләргә морфологик анализ ясарга.

Соңгы вакытларда Мәдинә су юлында күренми башлады. Дөресрәге, ул, матур көянтә - чиләкләрен күтәреп, чишмәгә бара, әмма элеккечә ындыр артыннан түгел, урамнан гына кыяклый икән. Бу турыда миңа аның дус кызы Кәримә әйтте. Кәримә- күрше кызы, үзе безгә чыбык очы гына булса да туган тиеш. 

                                                                  Ш. Маннапов

   № 8. Фигыльләргә морфологик анализ ясарга.

   Бер күрешү, чыннан да, үзе бер гомер икән шул. Шушы ун көнлек ял вакытында авылдашларым белән очрашуларым, мин солдат хезмәтендә вакытта күңелем тарткан кызның башка берәүне үз итүеннән алган йөрәк ярасының өзелеп әрнүләре дә, мәктәп укучылары белән күрешеп чыгуым- һәммәсе күңелемдә җуелмаслык булып уелган.
                                                                                  Ш. Маннапов.

   № 9. Фигыльләргә морфологик анализ ясарга.

   Зәңгәр күзләр алдый, дигән сүзләр хактыр. .. Зәңгәр күзле Рәзинә турындагы уйланулар мине кабат үткәннәргә алып китә. Хыялдагы “төсле телевизор” экранында өзек- өзек хатирәләр чагыла башлый. ... Әнә яланаяклы Рәзинә югары оч чишмәсеннән судан кайтып килә. 

                                                                                             Ш. Маннапов

№ 12. Фигыльләргә морфологик анализ ясарга.

Үзеннән берничә яшькә олырак булсам да, Гомәр күбрәк минем белән уйнап үсте. Хәер, бик күп уйнарга да туры килмәде безгә. Буразнада абынып егылмаслык булып җирдән калкуга, әниләрнең кул арасына керә башладык. Безнең иң зур эш- иртән көтү куып, кичен терлекләрне каршы алу иде.

                                                    Ш. Маннапов 

№ 10. Фигыльләргә морфологик анализ ясарга.

     Кичен әти чәйне яңа чишмә суыннан кайнатырга кушты. Самавырны Кёнигсбергтан алып кайткан иде. Янтавына дистәләгән медаль төшерелгән Тула самовары. Фашистларның да чәй эчеп карыйсы килгән, күрәсең, бездән талап алып киткән булганнар. Әти чәй яратканга аны калдырмаган.  

                                                                             Ш. Маннапов

   № 11. Фигыльләргә морфологик анализ ясарга.

  Туган авылыма кайткан саен мин зират яныннан урап килмичә калмыйм. Бу изге урынга аяк басуга, күңелне чиксез бер дулкынлану хисе биләп ала, ниндидер бер моң сара. Кайчандыр шул тирәгә көтү каршыларга төшүләр, зиратка какы җыярга сугылган чаклар хәтердә яңара.

                                                                                 Ш. Маннапов

